
আহা কুসুমশয়নে গায়ে বাজিত যাহার,

আছে কঠিন মাটিতে পড়ে সহে কি আমার।

দেখ, কৌরব পাঞ্চাল বালা আর বধূগণ,

করে পাগলিনীবেশে রণভূমি দরশন।

হায়! দেখিয়া ওদের দুখ হৃদয় বিদরে,

দেখ, আকুলপরাণে সবে এসেছে প্রান্তরে।

কভু দিনমণি যাহাদের দেখিতে না পায়,

হায়! প্রান্তরে আসিয়া তারা কান্দিয়া বেড়ায়।

করে বধূগণে নিরখিয়া গান্ধারী রোদন,

পড়ে বিবশা হইয়া পুনঃ ধরায় তখন।

—স্মরি তাদের সে ভাব, দুখে লেখনী না সরে,

মম দুনয়নে অবিরত বাষ্পবারি ঝরে।

আমি কি কহির তাহাদের সে দুখের কথা,

তার একদৃষ্টে চেয়ে আছে যার যথা ব্যথা।

মরি হেরি তাহাদের রূপ প্রাণ ফেটে যায়,

যেন চঞ্চলা অচলা হয়ে প্রকাশে ধরায়।

গেছে কবরীবন্ধন খুলে ঝুলিতেছে কেশ,

হয় ধূলায় ধূসর, অঙ্গ পাগলিনী বেশ।

হায়! নেত্রনীরে ধৌত হল নয়নঅঞ্জন,

তাই হইল কপোল কাল শ্যামল বসন।

